
Annwyl Llŷr, 
 
 
Pan roddais dystiolaeth i'r Pwyllgor y mis diwethaf ynghylch yr ymateb ariannol i argyfwng 
COVID-19, tynnais sylw at y trafodaethau adeiladol sy'n cael eu cynnal fel rhan o gyfarfodydd 
rheolaidd pedairochrog y Gweinidogion Cyllid. 
 
Ers dechrau’r argyfwng, rydym wedi cyfarfod bedair gwaith (27 Mawrth, 9 Ebrill, 30 Ebrill a 
19 Mai) i drafod yr ymateb cyllidol i'r argyfwng.  Mae'r cyfarfodydd wedi canolbwyntio ar ystod 
o faterion, yn amrywio o sicrwydd ynglŷn â'r cyllid a'r hyblygrwydd sydd ar gael i'r 
llywodraethau datganoledig i ymateb i’r argyfwng a lliniaru ei effaith, i ymyriadau penodol 
megis y Cynllun Cadw Swyddi.  Yn yr wythnosau sydd i ddod, byddwn yn disgwyl i'n 
trafodaethau ganolbwyntio ar oblygiadau ariannol llacio’r cyfyngiadau symud a dechrau’r 
cyfnod adfer, yn ogystal â'r trafodaethau parhaus ynglŷn â hyblygrwydd cyllidebol 
ychwanegol. 
 
Yn unol â'm tystiolaeth ddiweddar i'r Pwyllgor ar y Gyllideb Atodol Gyntaf, byddaf yn rhoi'r 
wybodaeth ddiweddaraf i'r Pwyllgor am y newid o gyfalaf i refeniw ar ôl inni gwblhau'r 
trafodaethau hynny gyda'r Trysorlys. 
 
 
Yn gywir, 

